
Öryggisreglur við framkvæmd skoteldasýninga.
1) Leyfishafi skal auglýsa fyrirhugaða sýningu með sólarhrings fyrirvara í fjölmiðlum samkvæmt nánari fyrirmælum lögreglustjóra. Honum ber að tilkynna lögreglu og flugstjórnaryfirvöldum a.m.k.  15 mínútum áður en skoteldasýning hefst.
2) Skoteldasýningar skulu ekki haldnar eftir kl.  23:00 virka daga og ekki eftir kl.  24:00 um helgar.

3) Aldrei skulu færri en tveir menn sjá um framkvæmd sýninga.

4) Áður en undirbúningur skoteldasýningar hefst skal afmarka öryggissvæði með áberandi hætti, t.d. plastrenningum í a.m.k. 20m fjarlægð.

5) Á meðan skotið er skal afmarka öryggissvæðið frá áhorfendum með eftirfarandi hætti:

a) 30m ef notaðar eru “skotkökur og gos”.

b) 100m ef notaðar eru “bombur” 150mm (6 tommur) eða minni að þvermáli.

c) 130m ef notaðar eru stærri skoteldar en getur um í lið b.
6) Leyfishafa er skylt að vakta öryggissvæðið á tryggan hátt samkvæmt fyrirmælum lögreglu.

7) Innan afmarkaða öryggissvæðisins skulu ekki vera byggingar eða starfssemi þar sem eldhætta er mikil eða hætta á skemmdum sbr. ákvæði 8.gr.

8) skothólkar skulu vera úr pappa,  plasti, trefjaplasti eða öðrum sambærilegum efnum og þannig gerðir að ekki stafi hætta af hlutum þeirra ef þeir springa. Aðeins skal nota skothólka sem lögreglustjórinn á höfuðborgarsvæðinu hefur viðurkennt.                    Endurhleðsla í skothólka og notkun járnhólka er bönnuð.

9) Skothólka skal skorða vandlega.

10) Á skotstað skulu vera tvö vatnsslökkvitæki eða vatnsfötur.
11) Allir sem starfa á skotsvæði skulu vera búnir hjálmi með andlitshlíf og fatnaði úr tregtendranlegum efnum.

12) Reykingar eru bannaðar á skotstað.

13) Sýningu má ekki hefja fyrr en skotstjóri hefur yfirfarið öryggisþætti og gefið leyfi fyrir skotum.

14) Að sýningu lokinni skal gengið úr skugga um að engir ósprungnir skoteldar séu eftir á svæðinu. Leyfishafa ber jafnframt að sjá um hreinsum þess svæðis þar sem skoteldasýning hefur farið fram.

